
Informe sobre a aplicacion da excepcion prevista para os recuamentos a lindeiros no
artigo 39.d) 57 da Lei 2/2016, do 10 de febreiro, do solo de Galicia; e viabilidade da
implantacion dunha carpinteria de madeira en solo rustico (Concello de Val do
Dubra - Expediente XCP-25/012)

ANTECEDENTES

UNICO.- O 27.03.2025 tivo entrada no Rexistro Xeral da Xunta de Galicia (ndm.
2025/887825) oficio asinado polo alcalde do Concello de Val do Dubra, no que formula a
Xunta Consultiva en Materia de Ordenacién do Territorio e Urbanismo as seguintes
consultas sobre dias cuestions distintas:

1.- "[..] A LSG establece no artigo 39 a condicion 5° da alinea d) de posicion e implantacion
no solo rdustico:

Os recuamentos das construcions aos lindes da parcela deberdn garantir a condicién de
illamento e non poderan ser inferiores a 5 metros, agas que se trate de parcelas da mesma
titularidade e se inscriba no Rexistro da Propiedade a sua indivisibilidade.

Plantéxase a seguinte consulta: ;A excepcionalidade de recuamento condicionada a que se
inscriba a indivisibilidade € aplicable entre duas parcelas documentalmente independentes
da mesma titularidade?"

2.- ";Unha carpinteria de madeira € uso admisible no solo rustico?

¢Unha carpinteria de madeira é uso admisible no solo rustico encadrando no artigo 35.1.i) da
LSG e 50.1.Q) do RLSG podendo considerarse instalacion forestal destinada & xestion
forestal?

¢Unha carpinteria de madeira en construccion de reducida dimension é uso admisible no
solo rustico encadrando no artigo 35.1.77) da LSG e 50.1.i) do RLSG podendo considerarse
actividade complementaria de primeira transformacion de produtos do sector primario?”

CONSIDERACIONS XURIDICAS

PRIMEIRA.- Segundo o disposto no artigo 2.1.b) do Decreto 36/2022, do 10 de marzo, polo
que se crea e regula a Xunta Consultiva en Materia de Ordenacion do Territorio e
Urbanismo, correspéndelle a este 6rgano consultivo a emisidn de informes sobre a
aplicacion e interpretacion da normativa vixente en materia de ordenacién do territorio e
urbanismo que sometan & sua consideracion as entidades que figuran no seu artigo 15,
entre as que se atopan as entidades locais de Galicia.

SEGUNDA.- O Concello de Val do Dubra conta con Normas subsidiarias de planeamento
municipal (NSP) aprobadas definitivamente o 15.04.1997 (Diario Oficial de Galicia ndm. 123,
do 27.06.1997 e Boletin Oficial da Provincia da Coruia num. 117, do 24.06.1997), que foron

obxecto dunha correccion de erros aprobada definitivamente o 10.03.2005 (Boletin Oficial
da Provincia da Corufia niUm. 79, do 09.04.2005)

Estas NSP estdn sometidas ao réxime establecido no numero dous da disposicion
transitoria primeira da Le/ 2/20176, do 10 de febreiro, do solo de Galicia (en adiante LSG),
relativa ao réxime aplicable aos municipios con planeamento non adaptado e aos
municipios sen planeamento e, en consecuencia, conservaran a sua vixencia ata a sla
revision ou adaptacidn a ela consonte as seguintes regras:

d) Ao solo non urbanizable ou solo rustico, aplicardselle o disposto nesta lei para o solo
rustico”.

En consecuencia, ao solo rustico do Concello de Val do Dubra aplicaraselle directamente
o réxime do solo rustico previsto na LSG e na sta normativa de desenvolvemento,
nomeadamente o Regulamento da LSG, aprobado polo Decreto 1743/2016, do 22 de
setembro (RLSG).

TERCEIRA.- A primeira das consultas formuladas refirese & posibilidade de aplicacién da
excepcién prevista no artigo 39 letra d) apartado quinto da LSG para o recuamento das
construciéns aos lindes da parcela no solo rustico, no suposto de duas parcelas
documentalmente independentes da mesma titularidade.

O artigo 39.d).5%) da LSG establece:

“Os recuamentos das construcions aos lindes da parcela deberan garantir a condicién de
illamento e non poderan ser inferiores a 5 metros, agas que se trate de parcelas da mesma
titularidade e se inscriba no Rexistro da Propiedade a sua indivisibilidade”.

Cémpre por de manifesto que a referida excepcion foi introducida na modificacién do
artigo efectuada pola Lei 70/2023, do 28 de decembro, de medidas fiscais e administrativas.
A Exposiciéon de Motivos da referida lei xustifica dita modificacidn nos seguintes termos:
“Introducense excepcions ao cumprimento do parametro do recuamento a lindeiros nos
supostos de parcelas pertencentes 4 mesma persoa titular, sempre que se inscriba no
Rexistro da Propiedade a suda indivisibilidade, posto que a exixencia do recuamento a
lindeiros constitue unha garantia da ordenacién urbanistica para a proteccién dos lindes en
beneficio de terceiras persoas, pero non da mesma persoa propietaria. Esta cuestion é moi
habitual nos supostos de segregacion automadtica derivada do planeamento urbanistico,
cando cada parcela queda sometida a un réxime xuridico especifico e diferente, por
exemplo, no caso de parcelas clasificadas nunha parte como solo rudstico e noutra parte
como solo de nucleo rural. ”

A vista do exposto, o referido artigo limitase a establecer dous requisitos para que se
poida eximir da obriga de recuamento de cinco metros a lindeiros no expediente que se
tramite para o outorgamento do titulo habilitante municipal de natureza urbanistica, que
son os seguintes:

1°. -Que se trate de parcelas pertencentes & mesma persoa titular.
2°.- Que se inscriba no Rexistro da Propiedade a sta indivisibilidade.

Sentado o anterior, a dubida municipal céntrase na aplicacién da referida excepcion no
suposto de que se trate de duas parcelas da mesma titularidade e “documentalmente
independentes”.

Pois ben, cando se trate de dilas parcelas lindeiras e se pretenda a implantacién dun uso
nunha parcela de solo rustico non existe impedimento para a aplicacién da excepcién do
recuamento prevista no artigo 39.d).5%) sempre e cando se cumpran os requisitos taxados
pola lei, é dicir, que sexan da mesma titularidade e que se inscriba no Rexistro da
Propiedade a sua indivisibilidade, resultando indiferente a estes efectos que se trate de
duas parcelas urbanisticas distintas “ab initio” ou resultantes no seu caso dunha
segregacion automdtica derivada da clasificacion urbanistica outorgada polo
planeamento municipal.

Esta interpretacidn, ademais, resulta coherente coa regulacion prevista no artigo 39.e) da
LSG e 59. c) do seu regulamento, que para os usos e actividades no solo rustico esixe que
se faga constar no Rexistro da Propiedade a vinculacion da superficie esixible a
construcién e uso autorizados, expresando a indivisibilidade e as concretas limitaciéns ao
uso e & edificabilidade impostas polo titulo habilitante de natureza urbanistica ou a
autorizacién autondémica.

Aclarado o anterior, compre sinalar que en todo caso as dubidas relacionadas co
procedemento ou documentacién esixible para a inscricién no Rexistro da Propiedade da
indivisibilidade constitien unha cuestion que excede das funcidéns atribuidas & Xunta
Consultiva en Materia de Ordenacién do Territorio e Urbanismo, por non supofier a
interpretacién e aplicacion da normativa urbanistica, polo que haberda que estar ao
previsto no Real Decreto 1093/7997, do 4 de xullo, polo que se aproban as normas
complementarias ao Regulamento para a execucion da Lei hipotecaria sobre inscricion no
Rexistro da Propiedade de actos de natureza urbanistica.

CUARTA.- A segunda consulta formulada refirese & viabilidade da implantacién dunha
carpinteria de madeira en solo rustico, nomeadamente, se a referida actuacién teria
encaixe nas letras i) ou fi) do artigo 35.1 da LSG.

O artigo 351 da LSG regula os usos admisibles en solo rustico, entre os que se atopan:

i) Construcions e instalacions forestais destinadas & xestion forestal e as de apoio a
explotacion forestal, asi como as de defensa forestal, talleres, garaxes e parques de
maquinaria forestal.

A) Construcidns de natureza artesanal ou de reducida dimension que alberguen actividades
complementarias de primeira transformacion, almacenamento e envasado de produtos do
sector primario, sempre que garden relacion directa coa natureza, extension e destino do
predio ou explotacién do recurso natural.”

En idénticos termos, se pronuncian os apartados g) e fi) do artigo 501 do RLSG,
engadindo a seguinte precisién no apartado i):

“Estas construcions e instalacions responderdan &s caracteristicas, dimensiéns e
configuracion propias do medio rural galego. En ningun caso poderan destinarse a uso
residencial [...], polo que queda prohibido que conten con instalaciéns que, no seu conxunto,
denoten ese uso.”

Pola stia banda, o apartado fi) do artigo 35.1 da LSG foi desenvolvido polo artigo 53 do
RLSG, que establece:

“Artigo 53. Construcions de natureza artesanal ou de reducida dimension que alberguen ac-
tividades complementarias de primeira transformacion

1. Para os efectos do previsto no artigo 50.1./), considéranse construcions de natureza arte-
sanal aquelas en que se desenvolvan actividades artesanais que cumpran as sequintes con-
dicions:

a) Que tefan por obxecto a elaboracién de produtos mediante procesos ou técnicas
manuais ou auxiliados por instrumentos mecanicos basicos, ou que supofian unha
continuacién dos oficios tradicionais, incluidas as desenvolvidas por empresas que tefian a
condicion de empresa artesanal alimentaria conforme o establecido na normativa sectorial
sobre calidade alimentaria.

b) Que se realicen en talleres individuais ou ben nos que desenvolvan as suas funciéns un
numero reducido de persoas, sen que en ningun caso poidan implicar unha actividade
industrial.

2. Por actividades complementarias de primeira transformacién de produtos derivados do
sector primario enténdense aquelas que sirvan de apoio ds explotacions agropecuarias ou
forestais, as necesarias para realizar actividades de elaboracion e comercializacién de pro-
dutos agricolas, gandeiros ou forestais, asi como os servizos complementarios das ditas ac-
tividades.

Para os efectos do disposto neste artigo incluese a transformacion de produtos do sector
primario, sempre e cando 0s mencionados produtos se orixinasen, principalmente, nunha ou
varias unidades de explotacion integradas baixo unha direccién empresarial comun.

3. Tanto as actividades artesanais a que se refire o presente artigo como as actividades
complementarias de primeira transformacion deberan desenvolverse en construcions de
reducida dimension, entendendo por tales aquelas que suporfian unha ocupacion maxima de
800 metros cadrados. Logo de xustificacion motivada, e sempre que a materia prima que se
vai transformar sexa un dos eixes de desenvolvemento local e que pola sua natureza sexa
necesario localizala no seu contorno, poderd excederse tal dimension, logo de informe
favorable da conselleria competente en materia de desenvolvemento rural.

4. Estas actividades deben gardar unha relacién directa coa natureza, extension e destino
do predio ou explotacion do recurso natural de que se trate. Esta circunstancia sera a que
xustifique a localizacion da actividade que se vai desenvolver no solo rustico.”

Exposto o marco normativo de aplicacion, cédmpre analizar o encaixe do uso carpinteria
de madeira nos epigrafes sinalados na consulta municipal.

Por unha banda, o artigo 35.1.i) da LSG contempla como uso admisible en solo rustico “as
construciéns e instalacions forestais destinadas & xestion forestal e as de apoio &
explotacion forestal, asi como as de defensa forestal, talleres, garaxes e parques de
maquinaria forestal. ”

Aos efectos de determinar o alcance do referido uso, compre acudir a lexislacion
sectorial, en concreto, 4 Lei 7/2012, do 28 de xufio, de montes de Galicia. Asi, o artigo 8.36
da referida lei define a xestion forestal como “o conxunto de actividades de indole
técnica e material relativas & conservacién, mellora e aproveitamento do monte”, do que
se deriva que o dito uso ten que estar vinculado necesariamente & actividade de xestién
do monte.

Asi mesmo, para que un uso tefia a consideracion de instalacidon de apoio & explotacion
forestal, resultard preciso que sexa accesorio ou complementario dunha explotacion
forestal que requira das citadas instalacions.

O anterior resulta coherente coa circunstancia de que o art. 39 d) da LSG exima as
construciéns e instalaciéns enumeradas no art. 35.1.)) da obriga de xustificar
cumpridamente a idoneidade da localizacién elixida e a imposibilidade ou inconveniencia
de situalas en solo urbano ou urbanizable con cualificacién idénea, o cal esta relacionado
directamente coa necesidade de que tales construcidns e instalaciéns tefien que ser
accesorias e complementarias dunha explotacién forestal.

INFORME ACORDADO POLA COMISION PERMANENTE
DA XUNTA CONSULTIVA EN MATERIA DE ORDENACION
DO TERRITORIO E URBANISMO DO 29/04/2025

A vista do exposto, podemos concluir que a carpinteria de madeira non ten encaixe no
uso previsto no epigrafe 35.1.i) da LSG.

Por outra banda, en relaciéon ao uso previsto no artigo 35.1.f)) da LSG cOdmpre de inicio
sinalar que esta suxeito & obtencidn de autorizacién autondmica con cardacter previo ao
titulo habilitante municipal de natureza urbanistica, de conformidade co previsto no
artigo 36.3 da LSG.

Da regulacidn exposta, podemos deducir que o uso de actividade complementaria de
primeira transformacién de produtos derivados do sector primario require do
cumprimento duns requisitos especificos:

- En primeiro lugar, que se trate de actividades complementarias de primeira
transformacion de produtos derivados do sector primario, sempre e cando os ditos
produtos se orixinen, principalmente, nunha ou varias unidades de explotacion
integradas baixo unha direccién empresarial comun.

- En segundo lugar, é imprescindible que a actividade garde relacién directa coa
natureza, extension e destino do predio ou explotacion do recurso natural de que se
trata; é dicir, a actividade, neste caso a carpinteria, deberia estar directamente
relacionada coa explotacion do recurso existente na propia parcela, que é o que xustifica
a localizacidén da actividade neste tipo de solo.

Polo tanto, o réxime xeral do solo rustico previsto na LSG e no seu regulamento non
admite o uso de carpinteria de madeira nese clase de solo.

CONCLUSIONS

PRIMEIRA.- Cando se trate de dias parcelas lindeiras e se pretenda a implantacién dun
uso nunha parcela de solo rustico non existe impedimento para a aplicacidn da excepcion
do recuamento prevista no artigo 39.d).5%) sempre e cando se cumpran os requisitos
taxados pola lei, é dicir, que sexan da mesma titularidade e que se inscriba no Rexistro da
Propiedade a sua indivisibilidade, resultando indiferente a estes efectos que se trate de
duas parcelas urbanisticas distintas “ab initio” ou resultantes no seu caso dunha
segregacion automdtica derivada da clasificacion urbanistica outorgada polo
planeamento municipal.

SEGUNDA.- O uso carpinteria de madeira non é un uso admisible en solo rustico, por non
ter encaixe en ningun dos usos taxados no artigo 35.1 da LSG.

O que se informa aos efectos oportunos, facendo constar a imposibilidade de resolver
por via de informe cuestidéns relativas a expedientes urbanisticos concretos de
competencia municipal e que, de conformidade co disposto no artigo 16 do Decreto
36/2022, do 10 de marzo, este informe non é vinculante, pero ten caracter interpretativo
da norma ou situacién obxecto de exame e aplicacién.

